
 Резюме

Аллергик ринит кўп ҳолларда (88-98% беморларда), организмдаги бошқа аъзо ва система

касалликлари билан бирга кечади. Замонавий медицинада илмий изланишларнинг асосий 

вазифаларидан бири, организмдаги  асосий  ва кўшимча касалликларни  ўзаро алоқасини, 

яъни  маълум бир аъзодаги патологик жараённинг  бошқа бир органга таъсири, уларнинг 

ўзаро таъсир механизми, касалликнинг клиник кечиши, ундай ҳолатларда текшириш ва 

диагноз қўйишнинг  ўзига хос томонларини батафсил ўрганиш ва ушбу касалликни комплекс  

даволаш  усулларини   аниқлашдан  иборат. 

Калит сўзлар: аллергик ринит, жигар касалликлари, қўшма касалликлар. 

FUNCTIONAL SIGNIFICANCE OF THE LIVER IN THE DEVELOPMENT OF 

ALLERGIC RHINITIS 

U.I.Nurov, F.S.Ikramova 

Bukhara State Medical Institute 

 Resume

Allergic rhinitis occurs in most cases (in 88-98% of patients), accompanied by diseases of other

organs and systems in the body. One of the main tasks of scientific research in modern medicine is to 

study in detail the interaction of the main and additional diseases in the body, that is, the influence 

of the pathological process in a particular member on another organ, the mechanism of their 

interaction, the clinical course of the disease, the peculiarities of examination and diagnosis in such 

cases. 

Key words: allergic rhinitis, liver diseases, joint diseases. 

ФУНКЦИОНАЛЬНОЕ ЗНАЧЕНИЕ ПЕЧЕНИ В РАЗВИТИИ АЛЛЕРГИЧЕСКОГО 

РИНИТА 

Ю.И. Нуров, Ф.С. Икрамова 

Бухарский государственный медицинский институт 

 Резюме

Аллергический ринит в большинстве случаев (88-98% больных) сопровождается

заболеваниями других органов и систем в организме. Одной из основных задач научных 

исследований в современной медицине является детальное изучение взаимодействия основного 

и дополнительного заболеваний в организме, то есть влияние патологического процесса в одном 

органе на другой орган, механизм их взаимодействия , клиническое течение болезни, 

особенности обследования и диагностики в таких случаях, особенности течения этого 

заболевания, заключается в определении комплексных методов лечения. 

Ключевые слова: аллергический ринит, заболевания печени, заболевания суставов. 

Долзарблиги 

   игар организмдаги энг катта аъзо бўлиб, у ўзининг анатомик ва функционал тузулишининг 

   ўзига хослиги билан бирга, бир вақтнинг ўзида қуйидаги бир неча функцияларни бажаради 

[5,10]: 
 Ўт ишлаб чикаришда иштирок этади;

 Организм учун муҳим бўлган моддалар миқдорини мувозанатда сақлаб туради ва тарқатади;

 Организм ҳаёт фаолияти учун муҳим бўлган моддаларни заҳира сифатида сақлайди (масалан,

гликоген); 

 Оқсил, ёғ, углевод, витаминлар алмашинувида иштирок этади;

 Гармон ва биоген аминлар (гистамин, серотонин, катехоламин) инактивациясида иштирок

этади. Жигарнинг ушбу функцияси бузилганда эса аллергик касалликлар оғирроқ кечади. 

 Барер функцияси-токсинларни зарарсизлантиради ва организмдан чиқаради;

 Иммуноглобулинлар транспортировкасида иштирок этиб, иммунитетнинг сифатига жавоб

беради; 

 Қон ивиши учун муҳим  моддалар синтезида иштирок этади;

 Қон ишлаб чиқаришда қатнашади.

Қонга тушган барча экзо- ва эндотоксинлар гепатоцитларда биохимик реакциялар натижасида 

нейтралланади ва организмдан чиқарилади. Шунингдек,  жигар организмга тушган антигенлар 

миқдорини регуляция қилишда ҳам иштирок этади. Агар жигарнинг  детоксикацияловчи  функцияси 

бузилса,  иммун тизимига антигенли зўриқиш ошади. Натижада, қонда антителалар миқдори ошади, 

иммун жавоб кучаяди ва аллергия белгилари яққолроқ намоён бўлади [4;23]. 

Жигар касалликларида унинг бошқа функциялари билан бирга биологик актив моддаларни 

инактивациясилаш (гистамин ва серотониннинг дезаминланиши) фаолияти ҳам бузилади, натижада 

аллергик касалликларнинг клиник кечими мураккаблашади [2,24].  Бизга маълумки, гистамин АРнинг 

барча симптомлари ривожланиши учун жавобгар асосий медиатор ҳисобланади. Яъни, гистамин 

бурун шиллиқ қаватида шиш ривожланишида қатнашади, капилярлар ўтказувчанлигини ошиши, 

капилляр деворини шикастланиши ва бириктирувчи тўқима асосий моддасининг 

деполимеризациясини кучайишига сабаб бўлади. Аллергик жавоб реакциясининг ўткир фазасида 

ҳосил бўлувчи гистамин ва бошқа медиаторлар, АР касаллигининг ремиссия фазасида ҳам кам 

миқдорда бўлсада ажралиб туради, ва АР даги сурункали яллиғланиш жараёнининг келиб чиқишида 

ўзига хос ўрин тутади. Бурундан ажралма келиши, кўз ва бурунда қичишиш, пароксизмал акса уриш 

билан характерланадиган аллергик жавобнинг ўткир фазаси асосан гистамин туфайли юзага чиқади 

(жадвал №1) [7,22]. 

Жадвал №1.  АР клиник белгилари ривожланишида биологик актив моддаларнинг аҳамияти 

Клиник белгилар Биологик актив моддалар Функционал ўзгаришлар 

Бурун қичиши Гистамин, простогландинлар Бурун шиллиқ қаватининг 

қуриши ва гиперемияси 

Аксириш Гистамин, лейкотреинлар Нерв охирларининг қитиқлаши 

Бурун битиши, оғиз орқали 

нафас олиш, овоз тембрининг 

ўзгариши 

Гистамин, лейкотреинлар, 

брадикинин, тромбоцитни 

активловчи факторлар 

Бурун шиллиқ қавати шиши, 

қон-томир ўтказувчанлигининг 

кучайиши 

Бурундан ажралма келиши, 

ринорея 

Гистамин, лейкотреинлар Назал секретнинг кўп ҳосил 

бўлиши ва чиқарилиши 

Жигарнинг патологик жараён натижасида зарарланиши унинг ҳимоя (барер) функцияси 

бузилишига ҳам олиб келиб, у купфер ҳужайралари (юлдузсимон эндотелиоцитлар) ва бошқа 

макрофагал элементлар  фагоцитар активлигининг ва антитоксик (зарарсизлантириш) функцияси 

пасайиши натижасида ривожланади [6;24]. 

Жигарнинг сурункали зарарланиши, хусусан, кимёвий зарарланиши умумий касалланиш ва ўлим 

кўрсаткичи бўйича ошишда давом этмоқда. Шу билан бир қаторда охирги 20 йил ичида аллергик 

касалликлар сони ҳам ортиб бормоқда. ЖССТ маълумотларига кўра, жигарнинг токсик зарарланиш 

даражаси 1960-йилдан бери бутун дунё бўйлаб 6-8 мартага ошди [1,3,8]. 

Ж

Жигар кўплаб патологик жараёнларда иштирок этади ва унинг зарарланиши организмдаги 

метаболизм, иммун жавоб, детоксикацион ва микробларга қарши ҳимоя кучининг жиддий 

бузилишига олиб келади. Жигар организмнинг энергия ва пластик эҳтиёжларини таъминловчи аъзо 

бўлиб, шунингдек, маълум даражада дезинтаксикацион функцияни ҳам бажаради, яъни организмни 

ташқи ҳамда эндоген зарарлардан ҳимоя қилади [ 9,11]. 

Экзоген ваэндоген заҳарли моддаларнинг 95% га яқини жигарда зарарсизлантирилади. Кимёвий 

моддаларнинг катта оқими, жигарнинг ҳимоя биотрансформацион механизмларининг узоқ муддатли 

зўриқиши, вақт ўтиши билан жигарда компенсатор жараёнларнинг бузилиши ва унда патологик 

ўзгаришларнинг ривожланиши учун қулай шароит яратиши мумкин [12,16]. 

Кимёвий омиллар таъсирида жигардаги доимий зўриқиш, жигар ва бошқа аъзо ва тизим 

касалликларининг кечимидаги ўзгаришлар, сурункали шаклга ўтиши ва тарқалишига олиб келиши 

мумкин. Жигар паренхимасининг шикастланиши ва унинг функционал етишмовчилиги фонида 

зарарсизлантириш жараёнларига масъул бўлган жигар ҳужайраларининг микросомал ферментлари 

фаолияти пасаяди, бу эса организмга кирадиган ёд моддалар клиренсининг пасайишига ва 

метаболизмнинг эндоген маҳсулотларини нотўлиқ зарарсизланишига олиб келиши мумкин. Бунинг 

натижасида организмнинг аъзо ва тўқималарида токсик зарарланишга мойиллик туғдирувчи 

бирикмаларнинг тўпланишига олиб келиши мумкин. Жигарда кимёвий бирикмалар ва бир қатор 

оқсил бирикмаларининг нотўлиқ метоболизми организмдаги умумий ва маҳаллий аллергик 

реаксияларга ва ўз навбатида иммунопатологик реакцияларнинг ривожланишига олиб келиши 

мумкин [13,18]. 

Жигар нафақат гепатоцитлардан, балки стромани ҳосил қилувчи ва иммунтизимига мансуб 

ҳужайралардан иборат – булар қўзғалмас макрофаглар (Купфер ҳужайралар) ҳисобланади. Шуни 

таъкидлаш керакки, Купфер ҳужайралари антигенни танишда муҳим аҳамиятга эга макрофаг 

гуруҳига мансубдир. Жигарнинг эндотелий ҳужайралари яллиғланиш ва иммунитетнинг 

медиаторларини (ИЛ-1, ИЛ-6) ишлаб чиқара олади. Гепатоцитлар ташқи стимуллар таъсирида 

комплементар системанинг айрим компонентларини (C3, Б-омил), шунингдек интерлейкинларни 

(ИЛ-6, ИЛ-8) синтезлайди ва ишлаб чиқаради. Ситокинлар таъсирида гепатоцитлар организмни 

патоген моддалар ва турли хил бегона компонентлардан ҳимоя қилишга қаратилган гомеостаз 

механизми омиллари бўлган яллиғланишнинг ўткир босқичидаги оқсилларни ишлаб чиқаради. Жигар 

ичак ёки бошқа аъзолардан тизимли қон оқимига ва ундан лимфоид органларга оқиб келадиган 

антиген даражасини тартибга солишда муҳим рол ўйнайди. Шундай қилиб, жигар ҳужайралари 

яллиғланиш ва иммунитет жараёнларида муҳим рол ўйнайдиган биологик фаол молекулалар 

ассоциацияси  билан боғлиқ [14,17].  

Жигар касалликларида (цирроз, гепатит, ўсма) фагоцитар активликнинг бузилиши нафақат қон 

айланишнинг бузилиши (гипоксия) ва аъзодаги структур деформация натижасида, балки жигарнинг 

ўзида ҳосил бўлувчи  ҳужайра парчаланиш маҳсулотлари ва метоболитлар таъсирида купфер 

ҳужайраларининг блокадаси оқибатида ҳам ривожланади. Бунинг натижасида, жигар 

макрофагларининг қондаги ёғ томчилари, эритроцитлар, микроорганизмлар ва уларнинг 

токсинларини фагоцитоз йўли билан элиминация қилиш фаолияти бузилади, натижада турли хил 

белгилар (лейкоцитоз, тана ҳароратининг ошиши, эритроцитлар гемолизи, буйрак етишмовчилиги, 

ичаклар эррозияси) билан намоён бўлувчи токсемия ривожланади [15,19].  

Бундан ташқари, фагоцитоз фаолиятининг сусайиши организмнинг носпецифик ҳимоя 

реакциясининг пасайишига, бу эса организмнинг инфекцион факторларга чидамлилигининг 

пасайишига олиб келади. Шунингдек, нафақат жигарда балки бошқа аъзо ва сиситемаларда ҳам, 

жигар макрофаглари томонидан парчалаган ҳамда қонда мавжуд антиген ва иммун комплекслар 

ушланишининг бузилиши натижасида аллергик реакция ривожланиш частотаси ошади (нормада 

юлдузсимон ретикулоэндотелиоцитларда 95% антиген хусусиятга эга бўлган моддалар парчаланади) 

[20,22]. 

Аллергик реакция ривожланишида аллергенлардан ташқари организмнинг умумий ҳолати ҳам 

муҳим аҳамиятга эга. Шундан келиб чиқиб, аллергиянинг икки тури фарқланади: аллергия соғлом 

одамларда ва аллергия беморларда [21,24].  

Биологик актив модда (БАМ)лар ва антителалар нормал ишлаб чиқарилувчи соғлом одамларда 

аллергия, антигенлар миқдорининг кўплиги сабабли келиб чиқади. Унинг асосида БАМ ишлаб 

чиқарувчи ва иммун системадаги зўриқиш ётади. Соғлом одамларда аллергиянинг ривожланишига, 

организмга катта миқдорда антиген-антитела комплекси тушиши оқибатида дезактивация қилиш 
тизимига нисбатан БАМ ишлаб чиқарувчи тизимнинг активроқ ишлаши олиб келди. Чунки организм 

табиий йўл билан кирган антигенга нисбатан ишлаб чиқарилган кам миқдордаги БАМни дезактивация 

килиш хусусиятига эга. БАМ ишлаб чиқувчи тизимнинг уни дезактивация қилувчи тизимга нисбатан 

потенциал кучининг юқорилиги ҳам шу билан тушунтирилади. Беморларда ёки организмида яширин 

ўзгаришлар мавжуд одамларда, соғлом инсонда аллергия ривожланишига олиб келмайдиган 

миқдордаги антиген ҳам аллергия ривожланишига олиб келади. Бу аллергик реакциянинг 3 та 

босқичидаги механизмларнинг туғма ёки орттирилган бузилишлари натижаси ҳисобланади. 

Аллергик реакциянинг биокимёвий босқичида БАМ ҳосил бўлиши ва парчаланиши бузилади, бу эса 

аллергия ривожланишини енгиллаштиради. БАМ ишлаб чиқарилиши ва активлашишининг бузулиши 

БАМ ҳосил бўлишининг кучайиши; БАМ ажралишининг кучайиши, масалан, тўқима 

базофилларининг дегрануляциясининг кучайиши натижасида; БАМ активланишининг кучайиши 

билан намоён бўлади. БАМни дезактивация ва ингибирловчи тизимлардаги бузулишлар БАМ 

ингибиторларининг етарли миқдорда ишлаб чиқарилмаслиги (масалан,  Квинке шиши), БАМни 

парчаловчи ферментларнинг етишмаслиги, БАМ ни дезактивацияловчи аъзолар функциясининг 

бузулиши натижасида ривожланади. Аллергик реакциянинг функционал ва структур ўзгаришлар 

босқичи контррегулятор гормонларининг етарли миқдорда ишлаб чиқарилмаслиги ва нишон 

аъзонинг БАМларга юқори сезгирлиги оқибатида ривожланади [15,19].  
Жигарнинг кўп функционаллигини инобатга олиб шуни айтиш мумкинки, кўпгина касалликлар 

ривожланиши ва клиник кечимига жигарнинг функционал ҳолати ҳам ўз таъсирини кўрсатади. 

ЖСДК учраш даражасининг сезиларли ўсиши  ва  ўлим кўрсаткичининг юқори бўлганлиги сабабли 

ҳозирги вақтгача медицинанинг долзарб муаммоларидан  бири бўлиб қолмокда [11,17].  ЖССТ 

маълумотига қараганда, ҳар йили жигар циррозидан 300 000 киши вафот этади [2,7]. ЖЦнинг келиб 

чиқишида  эндоген ва экзоген интоксикациянинг роли катта  бўлиб эндииликда эса вирусли 

гепатитларнинг кўпайиши билан боғлиқдир [8]. Ҳозирги вақтда бутун дунёдагидек Ўрта Осиё  давлатлари 

учун  ҳам  сезиларли  даражада тарқалаётган вирусли гепатитлар  ҳудудий касаллик  ҳисобланади [1]. 

Маълумки, ЖСДКдан ЖЦ  юқорида таъкидлаганимиздек ўзининг учраши,  асоратлари ва ўлим 

кўрсаткичи билан алоҳида ўрин тутади. 2010- йилда ЖЦ билан касалланган кишиларнинг учраш даражаси 

1-11 % ни ташкил этса, ушбу касаллик учун ўрта ёш 46 ёш   бўлиб, касаллик учун яшаш даври  3- 6 йилдир 

БССТ маълумотига  қараганда ЖЦ  ўлим кўрсаткичи бўйича  8 - ўринда туради [2].  

Ҳозирги вақтда  фақатгина ЖЦ эмас айрим бошқа касалликларнинг ҳам  учраши  сезиларли даражади 

ошмоқда. Ўткир аппендицит, ўткир холециститлар, ўткир панкреатитлар, ичак тутилишларининг учраш 

кўрсаткичлари  йилдан - йилга ошиб бормокда [1]. Шуни ҳам айтиб ўтиш жоизки, ЖСДК билан фақатгина 

қорин бўшлиғи  аъзоларининг ёки овқат ҳазм қилиш тизими  касалликлари эмас, балки асаб тизими, юрак 

қон томир тизими, оторинолорингология, иммун тизим билан боғлиқ бўлган касалликларнинг ҳам учраши 

сезиларли даражада ошмоқда [23].  

Бугунги кунда, юқорида кўрсатилган касалликларнинг нафақат ўзи, уларнинг қўшма ҳолда  яъни 

биргаликда келиши  ҳам эътибордан холи эмас. 

ЖСДКнинг бошқа бир қанча хирургик касалликлар билан  учраши, уларнинг клиник кечиши, диагноз 

қўйиш ва даволаш ҳамда операция тактикалари тўғрисида анчагина илмий ишлар олиб борилган. Яъни, 

адабиётларда жигар касалликлари билан ошқозон ва ўн икки бармоқли ичак яра касалликлари, ўткир ва 

хроник холециститлар, эхинококк касаллиги қорин девори чурралари, ўткир панкреатит, ўткир ичак 

тутилиши ҳақида бир қанча маълумотлар бор [13]. Лекин биз изланган адабиётларда жигар касалликлари 

билан асаб тизими, оторинолорингология, иммун тизим билан боғлиқ бўлган касалликлар бирга келган 

ҳолатлардаги диагностик ва даволаш  тактикаси ҳақида етарли маълумотлар  учрамади. 

Аллергик ринитни жигар касалликлари ўртасида узвий боғлиқлик ҳар қандай  изланувчи учун  қизиқиш 

уйғотади. Маълумки, жигарнинг диффуз касалликларидан жигар циррози кўп тармоқли касаллик бўлиб, 

бир қанча аъзолар фаолиятига таъсир қилиб организмдаги мавжуд бўлган  сурункали касалликларни 

қўзғатиши, ёки алоҳида ҳолатда  айрим касалликларни келиб чиқишига  шароит яратади [1].  

Чекланган миқдордаги беморлар орасида олиб борилган клиник кузатишлар, кам тиражли журналларда 

чоп этилган тезисларда келтирилган маълумотлар, жигардаги функционал ўзгаришлар кўплаб 

касалликларнинг клиник кечими, даволаш тактикаси ва касаллик оқибатига, шунингдек, ЛОР-аъзолари, 

атопик дерматит, аллергик диатез ва бошқа касалликларнинг кечимига ҳам таъсири борлигини кўрсатди.   

Хулоса 
Хулоса қилиб айтганда ҳозирги вақтда жигар касалликлари АР билан бирга келган  ҳолатларда  

диагностик тактика, клиник кечишининг ўзига хослиги, даволаш тактикаси тўғрисида  биз изланган 

адабиётларда етарли маълумотлар йўқ. Касалликнинг клиник кечиши, лабаратория  таҳлиллари ва 

қўшимча инструментал текшириш усуллари ёрдамида аллергик ринитни жигар касалликлари билан бирга 

келган ҳолатларда маълум ҳар иккала касалликни аниқлашда ҳамда  даволашда самара берадиган аниқ 

диагностик тактика ишлаб чиқиш максадга муофиқ. 

